СЕ ОДРЖА ПЕДЕСЕТ И ЧЕТВРТАТА СЕДНИЦА НА УПРАВНИОТ ОДБОР 
НА ФОНДОТ НА ПИОМ

На последната Педесет и четврта седница на Управниот одбор на Фондот на ПИОМ, што се одржа на 8 октомври, се разгледаа и усвоија одлуките за престанок на обврската на Фондот на ПИОМ за плаќање на придонесот за здравствено осигурување на корисниците на пензија кон Фондот за здравствено осигурување, како и за висината на надоместокот на Фондот на ПИОМ за вршење на работите од утврдените надлежности за спроведување на задолжително капитално финансирано пензиско осигурување. На седницата, исто така, се усвои и Извештајот од извршениот вонреден попис на основните средства на Фондот на ПИОМ со состојба на 31.05.2009 година, со Предлог - одлука за усвојување на Извештајот, како и Информациите за усогласување на пензиите и за достигнатото ниво на пензиски примања во 2009 година, за состојбата со наплата на закупнината за издадениот станбен простор во домовите за живеење на корисниците на пензија во првата половина од 2009 година, за состојбата со наплата на закупнината за издадениот деловен простор во домовите за живеење и клубовите за дневен престој на корисниците на пензија во првата половина од 2009 година и за резултатите од спроведувањето на активностите во матичната евиденција во делот на утврдување на податоците за стаж и плата.
